Y Pwyllgor Deddfwriaeth, Senedd Cymru

Cyfiawnder a'r Cyfansoddiad Bae Caerdydd, Caerdydd, CF99 1SN
SeneddDCC@senedd.cymru

_ senedd.cymru/SeneddDCC
. . o 0300 200 6565
Legislation, Justice and

Constitution Committee Welsh Parliamen;

Cardiff Bay, Cardiff, CF99 1SN
SeneddLIC@senedd.wales
senedd.wales/SeneddLIC

0300 200 6565

Eluned Morgan AS
Y Gweinidog lechyd a Gwasanaethau Cymdeithasol

31 Mawrth 2023
Annwyl Eluned

Rheoliadau’r Weithdrefn Dyletswydd Gonestrwydd (Cymru) 2023

Mae BMA Cymru Wales wedi codi pryderon gyda ni, yn anad dim am ein bod wedi cael gwybod mai
dim ond yr wythnos yn dechrau 20 Mawrth 2023 yr anfonwyd canllawiau’'n ymwneud a'r Rheoliadau
ato ac at sefydliadau eraill, a bod disgwyl i'r Rheoliadau ddod i rym ar 1 Ebrill. 2023.

Mae BMA Cymru Wales hefyd wedi dweud wrthym nad yw'r ymatebion a gyflwynwyd i Lywodraeth
Cymru fel rhan o'r broses ymgynghori a lywiodd ddatblygiad y Rheoliadau wedi'u cyhoeddi eto.

Cytunwyd y byddem yn gofyn am ragor o eglurder gennych ynghylch datblygiad y Rheoliadau hyn, a
byddem yn croesawu cael eich ymateb i'r cwestiynau a ganlyn:

Nodwn fod ymgynghoriad wedi'i gynnal yn ystod hydref 2022. A oes modd i chi:

a. Egluro pam na chafodd y Rheoliadau eu gosod gerbron y Senedd tan 9 Mawrth 20237

b. Cadarnhau na anfonwyd canllawiau ynghylch y Rheoliadau at sefydliadau perthnasol
tan yr wythnos yn dechrau 20 Mawrth 2023, ac egluro pam?

c. Egluro pam mae Llywodraeth Cymru yn dymuno i'r Rheoliadau ddod i rym ar 1 Ebrill
20237

Nid yw'n ymddangos bod cyfnod gweithredu, er mwyn helpu sefydliadau perthnasol i

sicrhau bod ganddynt y prosesau cywir a gofynnol ar waith. A oes modd i chi:

a. Gadarnhau mai dyma sy'n wir, ac egluro pam?

b. Cadarnhau a ystyriwyd cyfnod o'r fath?

A wnaiff Llywodraeth Cymru sicrhau bod prosesau adolygu ar waith fel y gellir diwygio'r
canllawiau perthnasol pe bai unrhyw faterion yn ymwneud a gweithredu'’r system newydd
yn cael eu nodi, ac a allwch gadarnhau amseriad unrhyw adolygiad o'r fath?

Byddwn yn ddiolchgar o gael eich ymateb erbyn 17 Ebrill 2023.

Yn gywir,

Huw Irranca-Davies
Cadeirydd

